
Proposti tal-Kummissjoni Interdjo¢esana Ambjent (KA) ispirati mill-
Enciklika Laudato Si’ tal-Papa Frangisku dwar 1-Ghozza tad-Dar
Komuni

Wara li rriflettiet fuq I-Enciklika Laudato Si’ tal-Papa Frangisku, il-Kummissjoni
Interdjocesana Ambjent (KA) ged tipproponi xi punti ghar-riflessjoni u azzjoni min-
naha tac¢-c¢ittadini Maltin u 1-Gvern biex bhala pajjiz naghtu sehemna biex niehdu hsieb
u nghozzu d-dar komuni taghna. L-attitudni taghna m’ghandhiex tkun wahda li
tiddistingwi bejn id-dar fejn noqoghdu u d-dar f’sens iktar wiesa’ li hija komuni ghalina
lkoll. Ma nistghux naqghu fin-nassa li nharsu lejna nfusna bhala ¢ittadini bla sahha li
ma nistghu naghmlu xejn biex intejbu l-ambjent ta’ madwarna, kemm dak li hu qribna
u dak iktar ‘il boghod minna. Ma nistghux inharsu lejn pajjizna bhala wiehed li huwa
zghir wisq biex jaghmel differenza fuq livell internazzjonali. Ahna nemmnu li
I-attitudni taghna m’ghandhiex tkun wahda li gisna ged nghixu fil-kamra tal-imbarazz
jew fil-kantina ta’ din id-dar komuni minghajr ebda setgha biex nipproteguha ghalina u
ghal dawk li se jigu warajna.

Ir-ragel ghani minn Assisi li Itaga” m’Alla u ghazel li jsir fqir, beda rivoluzzjoni li
ghadha tinhass sal-lum. Bhalu ahna nkunu shah meta nkunu fil-pa¢i maghna nfusna,
man-natura u ma’ hutna l-bnedmin. IlI-Papa jiddeskrivi lil San Frangisk t’Assisi bhala
“mistiku u pellegrin li ghex b’semplic¢ita u f’armonija mill-isbah ma’ Alla, mal-ohrajn,
man-natura u mieghu nnifsu. Fih nilmhu tabilhaqq kemm ma jistghux jinfirdu minn
xulxin l-ghozza ghan-natura, il-gustizzja mal-fogra, I-impenn fis-so¢jeta u s-sliem

gewwieni”.!

L-istedina tal-K A biex nirriflettu u nagixxu hija kif gej:

1. Nistiednu li¢-¢ittadini Maltin biex jaghrfu li ahna lkoll responsabbli ghal
xulxin u ghal dawk li jigu warajna spec¢jalment fejn tidhol it-tgawdija tal-ambjent.
Ghandna nezaminaw kontinwament il-kuxjenza taghna biex nirriflettu dwar fejn
qed jehodna l-istil tal-hajja taghna.

X’tip ta’ prodotti ged nixtru? Minn barra li nsagsu lilna nfusna jekk dawn il-prodotti
humiex gejjin minn pratti¢i ta’ skjavitl ta’ nies jew minn mezzi ohra li ma jirrispettawx
id-dinjita tal-haddiem, ged insaqsu lilna nfusna minn liema materjali huma maghmula
I-prodotti, u jekk hemmx xi prodotti ohra li nistghu nixtru minflokhom u li jkunu

maghmulin minn rizorsi u pratti¢i li huma iktar sostenibbli? Jista’ jkun li ged naghzlu
prodotti li joholqu iktar skart minn prodotti ohra li nistghu nixtru minflokhom, bir-
rizultat 1i ged nahlu r-rizorsi u nuzaw iktar malajr l1-unika engineered land-fill li
ghandna f’dan il-pajjiz? Kemm qed naghtu kaz li nnaqsu x-xiri ta’ ¢erti prodotti, li
nuzaw mill-gdid prodotti uzati, li nisseparaw l-iskart ghal skopijiet ta’ riciklagg, u li fil-
fatt nibaghtu ghar-riciklagg dan I-iskart? Qatt ikkunsidrajna li nkunu ingas goffi fix-xiri
jew li minflok narmu z-zejjed li nixtru, naghtuh lill-ghaqdiet 1i jqassmu ikel lil dawk 1i
ghandhom bzonnu u/jew m’ghandhomx mezzi biex jixtru ikel bizzejjed ghall-familji
taghhom?

2. Nistiednu lill-agqwa mhuh fil-pajjiz biex jipproponu ideat dwar Kkif il-pajjiz
jista’ jizviluppa minghajr ma jikkomprometti 1-ambjent ghalina u ghal dawk li
gejjin warajna. Nistiednu lill-istudenti tal-Universita, professjonisti li ggradwaw u
dawk li komplew [-istudji taghhom biex jilqghu l-isfida li jaghtu l-kontribut
taghhom halli jintlahaq dan l-ghan.

Hafna drabi, meta ghaqdiet ambjentali jew individwi li ghandhom ghal galbhom
il-harsien tar-rizorsi ambjentali b’rispett lejn generazzjonijiet tal-gejjieni u jitkellmu
kontra xi progett li mhux sostenibbli , dawn I-ghaqdiet u individwi jigu akkuzati li qed
jippruvaw iwaqqfu I-“progress”. L-isfidi li jipprezentaw dawn l-ghaqdiet volontarji u
individwi juruna I-htiega urgenti li jigu ziviluppati ideat godda u tintuza kreattivita biex
nizviluppaw il-pajjiz bl-inqas uzu tal-art. Jaghmlilna kuragg il-fatt li |-iStrategija
Ewropa 2020 tal-Unjoni Ewropea timmira biex jinholoq tkabbir li jkun: ghaqli permezz
ta’ iktar investimenti effettivi fl-edukazzjoni, ricerka u innovazzjoni; sostenibbli billi
nimxu b’mod de¢iziv lejn ekonomija low-carbon; u inklussiv, b’emfasi kbira fuq
il-holgien tal-impjiegi u t-tnaqqis tal-fagar. 1l-hidma ta’ Malta fil-qasam internazzjonali
biex tippromovi I-klima u I-bahar bhala 1-wirt komuni tal-umanita huma successi storici
li juru li pajjiz zghir jista’ joffri ideat li jikkontribwixxu biex ikun hemm tmexxija
internazzjonali ahjar tar-rizorsi. Issa hemm bzonn 1i jkollna ideat tajbin hafna biex
pajjizna jhares 1-ambjent tieghu stess.

3. Nappellaw lill-intraprizi Maltin zghar, medji u kbar biex johorgu b’ideat
innovattivi biex jizviluppaw in-negozju taghhom billi jiehdu in konsiderazzjoni li
pajjizna huwa d-dar komuni tal-Maltin kollha.

Drajna wisq naraw progetti, prodotti u ideat ta’ negozju li huma kopja ta’ dak li ilna
naraw li minflok jippromovu u jtejbu I-ambjent u I-gid komuni jwasslu f’telf ta’ rizorsi,
hsara ambjentali u hsara lill-gid komuni.

L-appell taghna ghall-innovazzjoni u l-abbandun tal-ideat tas-soltu huwa mmirat ukoll
ghal min jizviluppa l-propjeta u l-art. Hawn hafna bini li qisu nbena minghajr ma sar xi
studju baziku ta’ marketing li jixtarr jekk hemmx domanda ghall-propjeta li tkun ged
tinbena. Il-vizjoni dghajfa 1i wiehed jipprova jaghmel flus kemm jiflah malajr
m’ghenitx lill-izviluppaturi biex ibieghu il-propjeta taghhom minhabba, fost ragunijiet
ohra, il-fatt li I-propjeta 1i zviluppaw ma kenitx qed taqdi I-bzonnijiet ta’ min kien




interessat biex jixtri propjeta. F’certi kazijiet, il-propjeta tkun reklamata li ghandha

double bedrooms meta langas sodda kbira u gwardarobba ma jkunu jistghu joqoghdu
fiha.

Mhijiex I-ewwel darba li xi applikanti ghall-permessi ta’ zvilupp jipprezentaw progett li
jmur kontra diversi policies tal-ippjanar biex imbaghad jipprezentaw pjanti tal-progett
imcekken biex tinghata 1-impressjoni li sar xi titjib kbir fil-progett propost. Minkejja li
dawn it-“tibdiliet” jaghmlu l-progett differenti hafna mill-ewwel proposta huwa xorta
jibga’ mhux accettabbli taht diversi policies ta’ ppjanar. Izda I-progett xorta jigi
approvat minhabba l-loghba psikologika li permezz taghha l-ewwel proposta tkun
intenzjonata li tixxokkja biex hekk it-tieni wahda ssir “accettabbli”. Dan m’ghandux

ikun ezempju ta’ “innovazzjoni” li ghandna naspiraw ghaliha.

4. Nistiednu lill-professjonisti li ghandhom talent u li jahdmu fl-ogsma ta’
inginerija, l-arkitettura, ippjanar u ohrajn li jahdmu f’intraprizi fil-qasam tal-
energija solari biex jilqghu l-isfida li jipproponu ideat godda ghad-disinn u l-uzu
tal-energija solari f"Malta. Nistiednu lill-Awtorita tal-lppjanar biex tipprovdi
direzzjoni billi tissuggerixxi best practice fejn jidhol disinn. Nistiednu lill-Gvern
biex jikkunsidra jiddedika fondi, li se jkunu mmirati ghall-mezzi li jaghmlu uzu
mill-energija solari, lil dawk il-prodotti li jkollhom disinn innovattiv li huwa ahjar
minn dak li bhalissa naraw madwar il-pajjiz kollu.

L-isfida li ghandu 1-pajjiz hija li jaghmel uzu minn dan is-sors ta’ energija rinnovabbli
li I-Hallieq ghogbu jaghni 1-pajjiz bih minghajr ma jinholqu sfregji vizwali. Il-firxa ta’
certi pannelli solari u water heaters fuq il-bjut nagqas il-valur estetiku tal-pajsagg urban
Malti. Ir-rizultat tal-attitudni ta’ “iktar prodotti bl-istess disinn tas-soltu” joffri sfida
kemm lin-negozjanti u kemm lill-professjonisti tal-ambjent mibni biex jipprovdu
soluzzjonijiet godda.

5. Nappellaw lill-Gvern u l-awtoritajiet biex jinfurzaw ir-regolamenti
minghajr biza’ u favur b’mod gust ma’ kulhadd.

L-infurzar mhux ugwali tar-regolamenti fuq intraprizi johloq kompetizzjoni ingusta
bejn dawk li jirrispettaw ir-regolamenti ambjentali u tal-ippjanar u dawk li jinghataw
x’jithmu li huma ’1 fuq mil-ligi minhabba I-imgiba tal-awtoritajiet.

L-infurzar tar-regolamenti hija funzjoni nobbli ghax trazzan l-egoizmu tal-ftit sabiex
il-gid komuni ma jkunx kompromess. L-egoizmu li jaghmel hsara lill-gid komuni
mhuwiex xi kuncett astratt minghajr ebda effett fuq nies ta’ veru. Xi ezempji jinkludu
dawn li gejjin: il-gerda bil-mod il-mod ta’ sigar indigeni li huwa l1-ewwel pass fid-
degradazzjoni ippjanata ta’ Zona sabiex l-awtoritajiet imbaghad jikkonsidraw tali Zona
bhala art “abbandunata” li “tghajjat” biex tigi zviluppata; l-uzu illegali, fil-forom
kollha tieghu, ta’ art pubblika li jcahhad lil nies ohra milli jgawdu bis-sliem din I-art
pubblika; I-uzu illegali ta’ bini u art li jécahhad lil nies li joqoghdu hdejn tali bini u art
milli jgawdu I-propjeta taghhom; 1-uzu illegali ta’ drenagg mhux trattat, fertilizzanti u
pesticidi fl-agrikoltura, liema pratti¢i jaghmlu hsara irreparabbli lilll-biodiversita u




huma ta’ periklu dirett ghal sahhet in-nies minhabba li jikkontaminaw I-ilma tal-pjan u
I-prodott agrikolu nnifsu. Il-hsara li dawn il-pratti¢i jaghmlu lill-ilma tal-pjan tibga’
tinhass ghal hafna snin.

6. Nistiednu li¢-¢ittadini Maltin biex japprezzaw iktar l-ambjent tal-Gzejjer
Maltin, |-ghasafar li jpassu fughom u I-hut li jghix fil-bahar. Nappellaw lill-
kac¢caturi u nassaba biex jirriflettu fuq is-sbuhija tal-ghasafar li jpassu u
jirrispettaw id-dritt ta’ nies ohra li jgawdu s-sbuhija ta’ din il-biodiversita. Dwar
il-protezzjoni tal-hut, hemm bzonn ta’ sforzi mill-awtoritajiet biex ma jsirx sajd li
mhuwiex sostenibbli spe¢jalment meta dan ikun gej minn xi “drittijiet specjali tas-
sajd”.

Xi whud ma tantx jafu dwar ir-rikkezza ta’ biodiversita tal-Gzejjer Maltin. Jirreferu
ghall-ambjent ta’ pajjizi ohra bhala wiehed li huwa superjuri ghal taghna minghajr ma
japprezzaw li dak 1i ghandna f"Malta huwa uniku u sabih fih innifsu u jehtieg 1i jkun
imhares.

Kull sena ghasafar ipassu bejn 1-Ewropa u I-Afrika u vice-versa. Il-passa tal-ghasafar
toffrilna opportunita biex inkunu xhieda ta’ fenomenu tal-ghageb fejn dawn il-kreaturi
jivvjaggaw distanzi kbar biex ibejtu u jfittxu kenn mill-elementi tax-xitwa. Ghalkemm
hawn xi whud 1i ghandhom dritt legali li jikkac¢¢jaw jew jonsbu certi speci ta’ ghasafar,
nappellawlhom biex jirriflettu fuq il-prattika taghhom u jifhmu d-dritt ta’ haddiehor li
jgawdi I-prezenza ta’ dawn 1-ghasafar.

Kultant il-hut huma I-ispe¢i minsija tal-Gzejjer Maltin. 1zda dawk minna li ghandhom
opportunita li josservaw dawn il-hlejjaq fil-bahar ma jistghux ma jkunux mghaggba bil-
kobor u s-sbuhija taghhom. Fuq medda ta’ snin, il-pratti¢i ta’ sajd mhux sostenibbli
wasslu biex jongsu sostanzjalment il-hut madwar il-Gzejjer Maltin. Ghalhekk huwa
importanti hafna illi drittijiet tas-sajd, anke dawk I-hekk imsejha “drittijiet specjali tas-
sajd” ikunu mwiezna flimkien mal-htiega li tkun mharsa 1-popolazzjoni tal-hut.

7. Nappellaw lill-politi¢i u kull persuna li tokkupa uffi¢¢ju pubbliku fil-pajjiz
biex joqoghdu hafna attenti biex jac¢certaw li dawk il-postijiet li jzuru jew
I-avvenimenti li jiehdu sehem fihom, anke jekk dawn ikunu ged isiru ghall-gbir ta’
flus ghal skopijiet nobbli, ikollhom il-permessi ambjentali u ta’ zvilupp.

Fin-nuqqas ta’ dan, min jattendi ikun ged jidher li qed jaghti I-barka tieghu lil dawn
I-illegalitajiet u jippromovi, b’mod dirett jew indirett, post jew avveniment li jkun ged
jaghmel il-qligh minn illegalitajiet u li jkun qed jikkompeti b’mod ingust ma’ ohrajn li
jkunu ged jimxu mal-ligi.




8. Nappellaw lill-politi¢i biex jaghtu l-ezempju f’kull haga li jaghmlu fil-hajja
privata li tinvolvi zvilupp.

Meta I-politi¢i jaghmlu zvilupp jew attivita li taffettwa l-ambjent ghandhom jaghtu
ezempju lil kulhadd. Jekk hemm xi toqob f’regolamenti u ligijiet, il-politi¢i huma fid-
dmir li jsoddu dawn it-toqob u mhux jaghmlu uzu minnhom huma stess. Min-naha
I-ohra, l-awtoritajiet li jikkunsidraw applikazzjonijiet ghal zvilupp jew ghal permess
ambjentali li jkunu sottomessi minn politi¢ci ghandhom jaghmlu dmirhom minghajr
biza’ jew favur meta jkunu ffac¢jati minn applikazzjonijiet ta’ din ix-Xorta.

9. Nistiednu lill-Gvern biex jalloka fondi ghal studju dwar id-domanda u
I-provvista tal-propjeta f"Malta u l-ambjent ekonomiku u fiskali li jaffettwa
il-propjeta. Ilu jinhass il-bzonn ta’ dan l-istudju li ghandu jkun wiehed tassew
nazzjonali. Ghandu jkun hemm konsultazzjoni pubblika dwar it-terms of
reference ta’ dan l-istudju u li dawn ikunu magbula minn firxa l-iktar wiesgha ta’
stakeholders.

Studju ta’ dan it-tip jaffettwa lill-pajjiz kollu u ghandu jkun trattat bhala wiehed
nazzjonali. Meta jkun finalizzat, l-istudju ghandu jkun ippubblikat kollu kemm hu.
Huwa owvvju li r-rizultat ta’ dan l-istudju ghandu jkollu impatt kbir fuq il-harsien tal-
ambjent u l-provvista ta’ djar li n-nies ikunu jifilhu jhallsu ghalihom. Dan l-istudju
wara li jitlesta ghandu jkun aggornat b’mod regolari u jkun sors importanti ta’
informazzjoni ghall-Pjan Strategiku dwar I-Ambjent u I-1zvilupp (SPED) u 1-Pjanijiet
Lokali. Jekk ma jsirx hekk, decizjonijiet li ghandhom x’jagsmu mal-ambjent mibni ma
Jistghux ikunu decizjonijet infurmati kif wiehed jistenna specjalment fil-kaz ta’ pajjiz
b’densita ta’ popolazzjoni gholja bhal taghna.

10. Nistiednu lill-intraprizi biex iharsu lejn il-Corporate Social Responsibility
taghhom iktar minn sempli¢i reklamar li jinkludi ritratti ta’ impjegati li qed
jaghtu daqqa t’id fit-tindif tal-kampanja jew jaghmlu xoghlijiet tal-idejn
f’postijiet li jospitaw nies Zvantaggati.

Ghalkemm attivitajiet ta’ din ix-xorta huma ta’ min ifahharhom, id-diretturi u
I-mexxejja tal-intraprizi huma msejha biex jaghtu servizz iktar gholi lill-komunita billi
jezaminaw bir-reqqga I-prodotti li qed jipproducu u I-processi li jadottaw fl-intraprizi
taghhom biex jizguraw li dawn mhumiex ta’ dannu kemm ghall-ambjent, |-impjegati u
¢-cittadini ordinarji. L-istedina taghna mhijiex wahda li titlob lill-intraprizi biex
Jirrispettaw il-ligijiet tal-pajjiz. Ir-rispett tal-ligijiet huwa punt fundamentali i mhux
miftuh ghad-diskussjoni. L-istedina taghna tmur lil hemm minn dak i titlob il-ligi. Hija
sejha biex l-intraprizi jaghtu kontribut pozittiv ghal mod gdid ta’ kif jezerCitaw
attivitajiet legittimi u jtejbu I-ambjent.




11. Nappellaw lill-partiti politi¢i biex ma jaghmlux weghdiet qabel 1-elezzjoni,
kemm jekk sigrieti u kemm jekk ikunu fi programmi elettorali, li jirreferu ghal
progetti partikulari li jinvolvu l-uzu tal-art jew li jidentifikaw minn gabel I-art
specifika li se tintuza ghal dak l-izvilupp.

Dawn it-tipi ta’ weghdiet qabel 1-elezzjoni jmorru kontra I-kuncett ta’ zvilupp
sostenibbli. Fiz-zmien meta jsiru dawn il-weghdiet, ma jkunx sar cost-benefit analysis,
studju dwar l-impatt ambjentali, jew konsultazzjoni pubblika ta’ veru li kollha flimkien
janalizzaw il-progett kollu u Il-impatti tieghu. Weghdiet ta’ dan it-tip ikunu
sempli¢iment ibbazati fuq talbiet u pressjoni minn partijiet interessati illi partit politiku
jara bhala krug¢jali biex jirbah 1-elezzjoni. Weghdiet ta’ dan it-tip izommu ostagg il-gid
komuni. Meta mbaghad issir l-applikazzjoni ghall-izvilupp ta’ dawn il-progetti,
I-ufficcjali fl-Awtorita tal-Ippjanar ikollhom il-pressjoni biex jiggustifikaw progetti ta’
dan it-tip.

Weghdiet bhal dawn mhumiex hafna differenti minn finanzjament dirett tal-partiti
politi¢i. Minflok ikollok partijiet interessati li jaghtu flus lill-partit, il-partit jassigura li
jkollu I-voti ta’ dawk il-partijiet interessati billi jweghedhom c¢erti progetti. Jekk dak
il-partit jirbah 1-elezzjoni, li huwa l-oggettiv normali ta’ kull partiti politiku, allura dak
il-partit ihossu obbligat li jirrispetta I-weghdiet.

Kultant il-politi¢i jinsew li jekk hemm elf ruh (u kultant anke inqas minn hekk) li
jhabbtu I-hin kollu fuq il-bieb tal-partit idejguhom bit-talbiet (kultant mhux ragonevoli)
taghhom hemm ukoll 400,000 ruh li ma jaghmlux hekk. It-talbiet tal-ftit ghandhom
jiehdu precedenza fuq il-gid komuni? Il-partiti politici ghandhom jizguraw, u
jaghmluha cara daqs il-kristall lil dawk li jhabtulhom il-bieb, li l-ambjent u
I-patrimonju tal-pajjiz mhumiex ghall-bejgh.

12.  Nappellaw lill-Gvern u l-awtoritajiet biex jizguraw li t-trasparenza,
I-iskrutinju u l-parte¢ipazzjoni pubblika ta’ veru fil-process tal-ippjanar ma
jkunux imminati. Dan japplika kemm ghal progetti privati kif ukoll dawk tal-
Gvern.

Li kieku fil-passat kien hemm imqar xi tip ta’ partecipazzjoni pubblika jew skrutinju ta’
¢certi zviluppi qabel ma dawn inghatalhom il-permess tal-izvilupp, kieku ma kenitx issir
¢erta hsara irriversibbli. Dawn l-esperjenzi negattivi ghandhom jispiraw lill-awtoritajiet
biex ibiddlu I-hsieb taghhom dwar proc¢eduri li adottaw jew li qed jadottaw li jistghu
jaghmlu hsara kemm lill-ambjent naturali kif ukoll lill-wirt arkitettoniku skedat li huwa
imprezzabbli fuq livell nazzjonali. Sitwazjoni fejn certi progetti jigu mghaggla fil-
process tal-applikazzjoni taghhom minghajr ma jittiehdu l-prekawzjonijiet mehtiega
tkun tixbah lil dik ta’ atleta li jiehu parti f’tellieqa kompetittiva u f’daqqa wahda jiehu
shortcut u johloq konfuzjoni fost 1-ispettaturi u r-referees li ma jkunux iridu jemmnu
dak li ged jaraw. Dan kollu jkun evitat kieku r-referees jiehdu 1-prekawzjonijiet kollha
gabel it-telliega.




Sfortunatament ged ikun hemm sitwazzjonijiet fejn il-cost-benefit analysis dwar Xi
progett pubbliku ma jigix ippubblikat ghal ragunijiet ta’ “informazzjoni li tkun
kummer¢jalment sensittiva”. Dan isir anke minkejja li jkunu mwieghed li din 1-analizi
tkun se tigi pubblikata. I1-cost-benefit analysis hija ghodda li tizgura li jigu studjati ftit
options ta’ veru tal-progett. Dan huwa ferm differenti milli wiehed jistudja fid-dettall
option wahda (li tkun dik li jippreferi l-izviluppatur) u b’mod superfi¢jali “jistudja” xi
zewg options ohra halli tinghata I-impressjoni li saret analizi ta’ options differenti.

13. Nappellaw lill-Gvern biex iwettaq ir-riformi mehtiega fil-mod kif jikri,
jaghti b’¢ens jew jghaddi art pubblika lil terzi persuni u biex jizgura trasparenza
fl-ghoti ta’ tenders li ghandhom x’jagsmu mal-ambjent.

[I-Gvern huwa I-ikbar sid tal-art f’Malta u huwa fid-dmir 1i jizgura li propjeta li qieghda
taht il-harsien tieghu tkun amministrata b’mod li huwa trasparenti u li jaghmel gustizzja
mal-pajjiz kollu u mal-generazzjonijiet gejjiena. L-amministrazzjoni ta’ din il-propjeta
m’ghandhiex tkun iddettata minn min irid jahtaf art jew propjeta tal-Gvern biex
jaghmel qligh ta’ malajr imma ghandha tkun iggwidata minn sens li 1-art tal-Gvern hija
taht il-harsien tal-amministraturi taghha biex il-gid komuni ikun imhares. L-art u
I-propjeta tal-Gvern li jinsabu fZoni tal-bini, flimkien mal-uzu u t-thaddim taghhom,
ghandhom joffru opportunita biex tkun imharsa art li hija barra z-zZoni tal-izvilupp.

L-uzu ta’ direct orders mhux dejjem jiggarantixxi li I-Gvern ikun ged jaghzel 1-aqwa
soluzzjoni fis-suq biex tkun indirizzata xi kwistjoni ambjentali. Li kuntrattur ikollu
kuntatti mill-grib mal-partit fil-Gvern ma jaghmlux iktar kompetenti minn ohrajn li
joffri servizz jew prodott ta” kwalita u li jkun ged joffri value for money. Direct orders,
li jistghu iwasslu ghal hsara ambjentali, jistghu jitqiesu bhala mod kif thallas ghal
servizzi b’xejn li jkunu inghataw fi Zmien kampanja elettorali.

14.  Nappellaw lill-Gvern biex juza mill-ahjar it-talent lokali fil-processi ta’
decizjoni li ghandhom x’jagsmu mal-ippjanar u l-ambjent.

Dan il-pajjiz huwa zghir wisq biex Gvern ma jaghtix kaz ta’ persuni li ghandhom talent
u li jissimpatizzaw ma’ partit oppost filwaqt li jaghti promozzjonijiet jew hatriet lill-
individwi li, ghalkemm jigbdu 1-habel tal-partit fil-Gvern la jkunu kompetenti bizzejjed
biex iwettqu r-responsabbiltajiet taghhom u lanqas kapaci joqoghdu fuq zewg saqajn
meta jkunu jridu jiehdu dec¢izjonijiet jew jaghtu parir professjonali.

15. Nappellaw lill-Gvern biex ihares l-ispazju limitat tal-Gzejjer taghna (li
ghandhom densita gholja ta’ popolazzjoni) billi jistabbilixxi process u qafas ta’
ppjanar li huwa verament responsabbli u rigoruz u li b’mod genwin iservi 1-gid
komuni. Nappellaw ukoll lill-Gvern biex isahhah it-tmexxija fl-Awtorita tal-
Ippjanar u jizgura li jkun hemm mekkanizmi ta’ checks and balances.

Process dghajjef ta’ ppjanar huwa wiehed 1i jkollu proc¢eduri u policies ta’ ppjanar
dghajfa illi jongsu milli jharsu il-gid komuni filwaqt li jindirizzaw I-interessi u
I-bZzonnijiet egoistici tal-ftit. Is-sostituzzjoni tal-Pjan ta’ Struttura bl-hekk imsejjah Pjan




Strategiku ghall-Ambjent u I-Izvilupp (SPED), 1i huwa fih innifsu dokument dghajjef
hafna, ma jawgurax tajjeb 1i jkollna process rigoruz ta’ ppjanar. Din id-dghufija
zviluppi f’zoni ’il barra mill-konfini tal-izvilupp li ma jkollhomx x’jagsmu ma’ uzu li
ghandu x’jagqsam ma’ agrikoltura.

[I-protesti tal-pubbliku kontra certi decizjonijiet tal-Awtorita tal-Ippjanar isehhu mhux
meta xi permess idum biex johrog imma meta jinhareg xi permess u l-effetti negattivi
tal-progett fuq l-ambjent jew il-benessere tal-komunitajict affettwati ma jkunux gew
mwiezna bizzejjed gabel tittieched id-decizjoni.

L-iSPED ghandu jkun rivedut halli 1-policies u Il-elementi tal-istrategija jkunu
gustifikati wara 1i jsiru s-surveys u studji mehtiega. Il-process ta’ kif jigi approvat I-
iISPED ghandu jinkludi konsultazzjoni pubblika dwar id-direzzjonijiet strategici li I-
Kabinett ikun hejja b’konsultazzjoni mal-Awtoritajiet tal-Ippjanar u tal-Ambjent. Wara,
I-Awtoritajiet imsemmija ghandhom jistudjaw policy options differenti. Dawn il-policy
options ghandhom ikunu miftuha ghal konsultazzjoni pubblika u wara jittiechdu d-
decizjonijiet 1i jridu jkunu approvati mill-Kabinett. Flimkien mal-pubblikazzjoni tal-
abbozz tal-iSPED, 1i jkun hareg ghall-konsultazzjoni pubblika, u I-verzjoni finali li tkun
approvata ghandha tigi pubblikata wkoll spjegazzjoni dwar ir-raguni ghalfejn intghazlet
policy option flok options ohrajn. Ghandhom jigu pubblikati wkoll is-surveys u studji li
jiggustifikaw il-policy options li jkunu ntaghzlu. Kemm 1-iSPED, kif ukoll il-process
ta’ ppjanar li huwa propost taht 1-Abbozz ta’ Ligi dwar l-lppjanar tal-1zvilupp u I-
policies godda ta’ ppjanar ma jidhrux li jinkwadraw ’xi vizjoni ta’ kif irridu naraw lil
Malta fi Zmien 20 sena ohra.

Il-proposta fl-Abbozz ta’ Ligi dwar I-lppjanar tal-Izvilupp 1i terga’ tintroduci
involviment tal-ministru responsabbli  fil-process tal-ippjanar, esperjenza i
sfortunatament diga ghaddejna minnha fil-passat, se tohloq klima ghall-pratti¢i ta’
korruzzjoni fejn jidhlu lobbyists ta’ sahha u nies influwenti fil-kostitwenza tal-ministru
responsabbli mill-ippjanar. Dan il-periklu ma japplikax biss ghal progetti kbar.
Intervent zghir f’post sensittiv jista’ jaghmel hsara kbira 1i ma tkunx differenti, mil-lat
ambjentali, minn intervent kbir f’post 11 huwa inqas sensittiv.

Qed nirriskjaw bil-kbir li I-pajjiz 1i rridu nghixu fih fi zmien 20 sena ohra mhux se jkun
maghgun minn vizjoni li hija ispirata mill-htigijiet tal-gid komuni, inkluz il-gid komuni
tal-generazzjonijiet tal-gejjieni (mhux xi generazzjoni ta’ xi elf sena ohra imma diga
dik tat-tfal u tat-tfal tat-tfal taghna). Ghall-kuntrarju, din il-“vizjoni” tidher li qed tkun
iddettata mill-interessi egoistici ta’ ftit nies li qed jinfluwenzaw policies ta’ ippjanar
b’detriment ghall-gid komuni.




16. Nistiednu lill-Gvern, l-awtoritajiet relevanti u zviluppaturi biex ifittxu li
jbiddlu I-kultura tal-karrozza. Nistednuhom biex jirrikonoxxu r-relazzjoni bejn
zvilupp u accessibilta, u jippjanaw ghaliha. Nappellaw lill-Gvern bhala l-ikbar
entita li thaddem nies, u lil kull min ihaddem nies fis-settur privat, biex johorgu bi
proposti ta’ vvjaggar sostenibbli ghall-impjegati u vizitaturi taghhom. Dan
l-appell huwa ndirizzat ukoll lill-Universita, I-MCAST u l-organizzaturi ta’
avvenimenti tal-massa.

Ghal hafna snin ir-relazzjoni bejn l-izvilupp u l-accessibilta ma kenitx ikkunsidrata
importanti meta jkun ged jigi ippjanat zvilupp. Qed nghixu ta’ kuljum 1-effetti li ma
gisniex |- ac¢cessibilta bhala konsiderazzjoni ewlenija meta nippjanaw progetti. Jehtieg
li ma nkomplux nahsbu dwar 1- acc¢essibilta bhala li nipprovdu toroq u postijiet ghall-
parkegg. Irridu nisfidaw lilna nfusna biex nieqfu milli nkomplu nahsbu b’mod ristrett
fug il-mobbiltd bhallikieku din tfisser biss 1i jkollok karrozza u ssugha. Jekk
I-accessibilta u |-mobbilta jkunu ppjanati tajjeb billi wiched izomm f’mohhu n-nies li
ma jsuqux karrozza, allura dan ikun I-ewwel pass biex nibdew nippruvaw nohorgu
mill-isqaq li ahna, bhala pajjiz, hallejna lilna nfusna nidhlu go fih.

Il-karrozzi privati ged jokkupaw wisq spazju pubbliku. Kemm se ndumu sejrin hekk
minghajr ma nindirizzaw bis-serjeta r-ragunijiet fundamentali ghal din ix-xejra? Jehtieg
nibdew nahsbu b’harsa ‘1 boghod dwar il-forom ezistenti u alternattivi ta’ trasport
pubbliku u spazji u rotot intenzjonati ghal min ma juzax karrozza. Meta jkun qed jigi
ippjanat zvilupp li jattira vizitaturi, 1-izviluppaturi qed isaqsu jekk il-progett propost
jistax ikun accessibbli, fil-prezent jew fil-futur, ghall-karozzi tal-linja?

Is-sidien tal-karrozzi huma mistiedna jirriflettu fuq is-sehem taghhom ghall-problemi
jirriflettu fuq l-uzu tat-trasport taghhom. Qatt hsibna illi jekk ghal gurnata wahda fil-
gimgha zewg sewwieqa juzaw karrozza wahda, it-traffiku jonqos bin-nofs tal-ingas
ghal dik il-gurnata? Hemm bzonn nirriflettu fuq I-imgieba taghna meta nsuqu jew
nipparkjaw il-vettura taghna. Kemm-il darba nhossuna li mohhna jilhqilna meta niksru
r-regolamenti tat-traffiku? Kemm-il darba nsuqu b’velo¢ita iktar milli huwa permess,
nagbzu karrozzi ohra fejn mhux suppost, nipparkjaw kontra r-regolamenti u noholqu
stagnar tat-traffiku b’detriment ghall-ohrajn, naghmlu pressjoni fuq sewwieqa
quddiemna biex igerru iktar u jwarrbu ghall-genb biex ahna nkunu nistghu ingerru iktar
minn kemm ikun permess jew biex insuqu biss ftit metri ’l quddiem minn fejn inkunu?

L-isfida li joffrilna t-traffiku fil-pajjiz mhijiex wahda ta’ infrastruttura biss. L-isfida li
ghandna hija li jkollna servizz ta’ trasport pubbliku effi¢jenti li jgawdi I-fiducja ta’ min
juzah billi jkun servizz ta’ min jorbot fuqu u li huwa relevanti ghall-htigijiet ta’ min
juzah.




17. Nistiednu lill-Awtoritajiet tal-lppjanar u tal-Ambjent biex jibdew
Jippubblikaw rapport anwali li jsegwi mill-grib I-effett ta’ policies u proc¢eduri fuq
I-ambjent naturali, mibni, so¢jali u ekonomiku u I-benessere tal-poplu.

Nemmnu illi huwa permezz ta’ pubblikazzjoni bhal din li wiehed jista’ jevalwa l-effetti
ta’ policies u proceduri fuq id-diversi aspetti tal-ambjent. B’dan il-mod jistghu jigu
identifikati b’mod ¢ar dawk I-ogsma ta’ policies u proc¢eduri li ghandhom bzonn jitjiebu
b’mod urgenti, fi zmien qasir, medju jew iktar fit-tul. Huwa redikolu li permezz tal-
policy il-gdida 1i “tirregola” 1-izvilupp ’il barra miz-zoni tal-izvilupp, borg gebel fil-
kampanja issa jista’ jinghata permess biex minfloku titla’ struttura ta’ Zzewg sulari.
Propju minhabba d-densita ta’ popolazzjoni li ged tikber ghandna bzonn ta’ awtorita li
jkollha l-gafas legislattiv u r-rizorsi mehtiega biex issegwi mill-qrib u tanalizza
informazzjoni li ghandha x’tagsam ma’ 1-ambjent naturali, so¢jali u ekonomiku sabiex
I-art u l-ambjent ikunu immaniggjati ahjar. Permezz ta’ analizi ta’ dan it-tip, li tkun
accessibbli ghall-pubbliku, il-Gvern u I-Awtoritajiet tal-Ambjent u I-Ippjanar jkunu
jistghu jiehdu decizjonijiet 1i jkunu infurmati, filwaqt 1i jzommu fmohhhom il-gid
komuni meta jikkunsidraw d-direzzjoni ta’ policies u proceduri ghall-gejjieni.

18. Nistiednu lill-Gvern u lill-Awtoritajiet tal-Ambjent u I-lppjanar biex
jizguraw li l-ambjent ikun imhares ghal min jixtieq igawdi s-skiet u I-pa¢i. Hemm

dwal.

Il-kampanja u x-xtajtiet huma sors ewlieni biex in-nies iserrhu ftit mohhhom.
Ninkoraggixxu lill-awtoritajiet bex iharsu l-kwiet u s-sliem li joffri I-ambjent billi
jirrestringu b’mod iebes hsejjes li jdumu ghaddejjin ghal hin twil u li jeqirdu 1-hemda
ta’ filghaxija u ta’ matul il-lejl. Dawn il-hsejjes ikunu gejjin, fost 1-ohrajn, minn muzika
minn lukandi u discos fil-berah fuq u hdejn bajjiet u fil-kampanja. Huwa sinjal ta’
egoizmu li xi operaturi ta’ lukandi u postijiet ta’ divertiment ihallu 1-muzika tinstema’
fuq medda ta’ art 1i hija hafna ikbar minn dik tal-istabbilment taghhom. Sorsi ta’ hsejjes
qawwija li ghandhom bzonn ikunu regolati ahjar huma I-loghob tan-nar tal-ajru u
muzika qawwija 1i ddamdam i tkun hierga mill-karrozzi. Ilu jinhass il-bZonn ta’
regolamenti serji li jikkontrollaw il-hsejjes u jkun tajjeb kieku jsiru sforzi ikbar biex
dawn isehhu.

It-tgawdija fil-paci tal-kampanja u x-xtajtiet ghandha tkun possibbli ghal kulhadd. Min
ma jiflahx ihallas biex jiehu vaganza barra minn Malta u ghalhekk ma jistax igawdu
I-paci u I-hemda li joffru meded kbar ta’ art m’ghandux ikun imc¢ahhad milli jgawdi
ambjent seren u kwiet f"Malta minhabba l-egoizmu ta’ xi whud. Anke fejn jidhlu kacca
u nsib, ghalkemm il-kac¢c¢aturi u nassaba ghandhom dritt legali ghall-ka¢¢a u nsib, dan
id-dritt m’ghandux i¢ahhad id-dritt ta’ nies ohra li jgawdu mixja fuq art pubblika fil-
kampanja.




Id-dawl gawwi li jintuza biex idawwal bini u spazji ohra u li jinfirex ma’ kullimkien
ged inaqgas it-tgawdija tas-sema wara nzul ix-xemx. Nappellaw lill-Gvern u lill-
awtoritajiet biex ifasslu policy fuq kif ghandhom jiddawwlu bini u spazji ohra u li taghti
kaz tat-tgawdija tas-sema wara nzul ix-xemx.

19. Nappellaw lill-Gvern biex ikompli u anke jintensifika l-isforzi tieghu fuq
livell internazzjonali u nazzjonali biex jiggieled kontra I-bidla fil-klima.
Nappellaw li¢-¢ittadini Maltin biex jaghtu harsa lejn l-istil ta’ hajja taghhom biex
jaraw kif dan ged jaffettwa I-bidla fil-klima.

Jekk il-bidla fil-klima tkompli kif inhi, pajjizna li huwa vulnerabbli ghal bidla bhal din
se jsofri minn impatti negattivi fug I-ambjent, I-ekonomija u I-kwalita tal-hajja. Jekk
dan ma jsehhx fi Zmienna se jsehh fi Zmien it-tfal taghna u t-tfal taghhom. Ghalhekk,
I-isforzi ta’ Malta fuq livell nazzjonali u internazzjonali biex tiggieled il-bidla fil-klima
huma krug¢jali. Il-bidla fil-klima mhix se taqleb ghall-ahjar bl-isforzi ta’ Malta
wahedha. Kull pajjiz irid jaghti sehemu. Nistiednu lill-Gvern biex jinsisti fug din
ir-responsabbilta fir-relazzjonijiet bilaterali ma’ pajjizi ohra spec¢jalment ma’ dawk
il-pajjizi li, iktar minn ohrajn, qed jikkawzaw il-bidla fil-klima. Ir-responsabbilta tac-
¢ittadini 1i jghozzu d-dar komuni tfisser 1i kull wiched u wahda minna ghandna
nezaminaw Xxi prodotti ged nixtru, xi stili ta’ hajja qed inhaddnu, li ged jikkontribwixxu
direttament ghal bidla negattiva fil-klima u nahsbu fi prodotti u stili ta’ hajja
alternattivi. Malta kellha vizjoni meta pproponiet fin-Nazzjonijiet Uniti li I-klima
ghandha titqies bhala patrimonju komuni tal-umanita. Ghandna nkunu ispirati minn dik
il-vizjoni biex inbidlu l-istili ta’ hajja taghna!

20.  Nappellaw lilek, li ged tagra dawn il-proposti, biex tikteb fl-ispazju ta’
hawn taht, rizoluzzjoni wahda li se twettaq fis-sena tal-Gublew tal-Hniena biex
tohloq armonija bejnek, i¢-cittadini hutek u l-ambjent. Rizoluzzjoni wahda biss.
Se thalli 1-ispazju vojt? Il-bidla tibda issa.




